
Fleiri stórar  verkætlanir eru ella 
eru á veg í Klaksvík.

Hetta er ikki nýtt, men sjalvdan 
er so nógv fingið frá hondini sum 
nú.

Miðbýarætlanin, sum í eini 30 
ár hevur verið til umrøðu í Klaks­
vík er nú í ferð við at taka skap og 
fleiri aðrar verkætlanir eru settar 
út í kortið.

- Tí tað er sera umráðandi at 
halda fast í tí, sum ein setur sær 
fyri at gera, sigur Jógvan Skorheim, 
borgarstjóri.

- Tá ið man arbeiðir uppá 

hendan mátan, millum annað við 
nógvum politiskum hugskotum, 
so er tað avgedrandi, at býráðið 
heldur fokus. Tað ber ongantíð til 
at gera alt í senn og tí má rðafestast, 
sigur hann.

Í hesum árum er tað skúla­
byggingin, sum er ovast á bredd­
anum, men eisini miðbýruin hev­
ur fokus. Arbeitt verður við at 
fáa sjóhita til miðbýin og til stóru 
almennu bygningarnar í býnum, 
so sum ítróttar-, badminton og 
svimjihøllina.

Broytir býin
Borgarsstjórin í Klaksvík heldur, 
at serliga miðbýarætlanin, sum 

er komin væl ávegis, fer at broyta 
Klaksvík. 

- Tí er tað so avgerandi, at 
vit halda fast um at gera hesa 
verkætlan lidna, so vit fáa ein 
heitan og hugnaligan miðbý í 
Klaksvík, tí nóg mikið er tosað um 
hetta seinastu 30 árini, sigur hann.

Miðbýarætlanin er ein nýggjur 
partur av Klaksvík og fer at geva 
býnum eitt nýtt skap og eitt nýtt 
savningarstað.

- Eydnast tað at fáa hetta at 
virka, sum vit ætla, so broytir 
hetta fullkomiliga býarmyndina í 
Klaksvík til tað betra, sigur Jógvan 
Skorheim, borgarstjóri.

Vanligur rakstur
Borgarstjórin  í Klaksvík veit eis­
ini væl av royndum, at mark er fyri 
hvussu nógvar íløgur ein komm­
una kann gera í senn. Markið er 
bæði fíggjarligt, men so sanniliga 
eisini í aðrar mátar.

Vanligur rakstur kostar nógv 
hjá kommununum. Vegir og 
kloakkir, havnir og lendingar og 
so framvegis.

Klaksvíkar kommuna hevur 
síðani 2010 brúkt átta milljónir 
hvørt ár til at tryggja at kloakskip­
anin virkar í býnum.

Jógvan Skorheim sigur, at ein av 
stóru uppgávunum hjá komandi 
býráðnum verður sum heild at 
dagføra viðurskifti í kommununi. 
Millum annað skulu  vegirnir dag­
førast.

Á vágni er eisini ætlanin at 
skifta bátabrúgvarnar út umframt 
ábøtur á lendingar annars. Einar 
12 milljónir krónur verða brúktar 
uppá bátabrúgvarnar í Klaksvík.

Nýggjan vøll
Í Klaksvík fyllir ítrótturin nógv 
og serliga  stórur áhugi er fyri 
fótbólti. Tí hevur býráðið avgjørt 
at gera ein nýggjan venjingarvøll. 
Hann verður gjørdur har sum hini 

ítróttaranleggini eru.
Umframt at talan verður um ein 

venjingarvøll til fótbólt, so verður 
eisini rennibreyt gjørd kring vøllin.

-Vit byggja soleiðis, at tað fer 
at bera til at seta eina høll útyvir 
vøllin, men tað fara vit ikki at gera 
nú, sigur borgarstjórin.

(boks)

Tað hevur alstóran týdning at halda fast um 
tað, sum ein ætlar at gera  - og fáa tað gjørt

UMRÁÐANDI HJÁ  NÝGGJUM 
BÝRÁÐI AT HALDA FOKUS

ÁRNI GREGERSEN

Tað er eitt ódnartak fyri eina 
kommunu at fara undir at byggja 
ein fólkaskúla, men arbeiðið verður 
ikki minni, tá ið tú samstundis 
skalt leggja tveir skúlar saman.

Jógvan Skorheim, borgarstjóri í 

Klaksvík, dylir ikki fyri, at tað hev­
ur tikið nógva orku bæði so og so 
at fara undir stóru verkætlanina 
at leggja Ósaskúlan og Skúlan á 
Ziskatrøð saman.

- Tað  tekur nógva orku at fáa 
samanleggingina at rigga, og tá 
ið vit samstundis fara undir eina 
stóra verkætlan at byggja ein 

nýggjan stóran skúla, so tekur tað 
bara uppaftur meira tíð og orku, 
leggur hann afturat.

At byggja ein nýggjan fólka­
skúla í Klaksvík hevur leingi ligið 
í kortunum og fyri nøkrum árum 
síðani var farið udnir at seta pen­
ing av til verkætlanina.

Býráðið veit hvussu nógv 

hvørt ár kann brúkast til íløgur og 
hvussu nógv kann lænast, so í góð­
ari tíð var peningur settur av til at 
byggja skúlan fyri.

Ikki alt er avsett, men so mikið 
nógv, at skúlabyggingin ikki fer at 
nerva arbeiðið hjá nýggja býráð­
num serliga nógv.

Klaksvíkar kommuna er eisini 

væl fyri við likviditeti. Og tað hong­
ur saman við, at einar 20 milljónir í 
fleiri ár eru settar av til skúlabygg­
ingina.

Í dag hevur Klaksvíkar komm­
una einar 70 milljónir í tøkum pen­
ingi.Eftir ætlan skal skúlin vera 
klárur at brúka eftir summarfrí­
tíðina í 2018

Skúlin fyllir nógv í býráðsarbeiðnum
Samanleggingin av tveimum skúlum og 
nýggjur bygningur fyllir nógv í Klaksvík


